
Annotatsiya: Maqolada fonetik birliklarning semantik va stilistik yuk tashishi haqida fikr
bildirilgan. Jahon va o zbek tilshunosligida bir qator tadqiqotchilar tomonidan ilgari surilgan
nazariyalar, poetik matndagi adib intensiyasini yuzaga chiqarishda barcha fonetik birliklar,
xususan, unli va undoshlar, ularning turli xil kombinatsiyalari, ohang, urg ‘u, to ‘xtam kabi segment
va ustsegment birliklar o ‘ziga xos vazifa bajarishi tahlil etildi.

Kalit so ‘zlar: segment va ustsegment birliklar, segment fonostilistika, prosodik fonostilistika,
fraza, takt, fonetik so ‘z, bo ‘g ‘in, intonatsiya, assonans, alliteratsiya, anafora, tovushlar simvolizmi
(onomatopeya), geminatsiya.

Annomauyusn: B cmamvee uznazaromcs meopemuyeckue npeodcmaegierus, 8bl08UHYmbvle PAooM
uccneoosamernell MUPOBO20 A3bIKO3HAHUS, 6 MOM Yucie U 8 Y30eKCKOM A3bIKO3HAHUU, O CeMaH-
MUYecKou U CMUIUCMU4ecKoll Hazpy3ke Gonemudeckux eouHuy, ecex ponemuieckux eounuy, 6
YACMHOCMU, 2NIACHBIX U CO2NACHBIX, UX PA3TUYHBIX MUNOG, 8 PACKPLIMUL ABMOPCKO20 3AMbICILA 8
NOMUYECKOM MeKCcme NPoanHaIusUpo8aHo, Ymo cecMeHmusle U cynpacecmenmaphsle eOuHuybl,
maxue Kak couemanus, moH, yoapenue, Cmon, 8blNOJIHAIOM ONPeoeieHHYI0 3a0ay).

Kniouesvie cnosa: cecmenmmubvie u cynpacecmenmHuvle eOUHUYbL, Ce2MeHMHAsT YOHOCmUNU-
CMuKa, npocoouteckas POHOCMUIUCIMUKA, Ppasa, maxm, ¢oHemuueckoe ciogo, cloe, UHMOHA-
Yus, ACCOHAHC, arnumepayus, anaghopa, 36YKo8as. CUMBOIUKA (OHOMAMONes), 2eMUHAYUSL.

Abstract: The article presents theoretical ideas put forward by a number of researchers of
world linguistics, including Uzbek linguistics, about the semantic and stylistic load of phonetic
units, all phonetic units, in particular, vowels and consonants, their various types, in revealing the
author’s intention in a poetic text. It is analyzed that segmental and suprasegmental units, such as
combinations, tone, stress, stop, perform a specific task.

Key words: segmental phonostylistics, prosodic phonostylistics, phrase, beat, phonetic
word, syllable, intonation, assonance, alliteration, anaphora, sound symbolism (onomatopoeia),
gemination.

o‘xshash belgilari asosida o‘zi mansub qatordagi boshqa birliklar bilan umumiylikni

hosil qiladi. Shu bilan birga, u o‘ziga xos funksiyalashish xususiyatiga ko‘ra umumiy
qatordan farq qiladi. Tilning fonetik strukturasini tashkil etuvchi birliklari ham ularning segment
yokiustsegmentligidan qat’i nazar, nutq jarayonida so‘zlovchining intensiyasini yuzaga chiqaruvchi
vositaga aylanishi mumkin. Shu bilan birga, adib fonetik vositalarni poetik imkoniyatlari bilan
vogelantirilishi mumkin. Poetik matndagi adib intensiyasini yuzaga chiqarishda barcha fonetik
birliklar, xususan, unli va undoshlar, ularning turli xil kombinatsiyalari, ohang, urg‘u, to‘xtam
kabi segment va ustsegment birliklar o‘ziga xos vazifa bajaradi.

T il tizimini tashkil etuvchi struktur elementlarning har biri shu sistema tarkibida muayyan

\ 65 )




Fonetik birliklarning semantik va stilistik yuk tashishi haqidagi fikrlar jahon tilshunosligida,
shu qatorda, o‘zbek tilshunosligida ham bir qator tadqiqotchilar tomonidan ilgari surilgan.

Tilshunoslikda fonosemantikaning ajratilishi va uning mustaqil yo‘nalish sifatida rivoj topishi
rus tilshunosi S.V.Voronin nomi bilan bog‘lig. Inson nutqiga oid har bir tovushning ong osti
ma’noga ega ekanligi haqidagi dastlabki g‘oya esa Amerika tilshunosi Ch.Osgudga tegishli bo‘lib,
olimning ushbu g‘oyasi til egalarining muayyan kontingenti o‘rtasida o‘tkazilgan so‘rovnoma
natijalari asosida shakllangan edi. Ch.Osgudning tovushlarning semantik xususiyati haqidagi
fikrlari rus tiliga A.P.Juravlev tomonidan olib kirilganligi ham ma’lum. Shunga qaramay, tadqiq
obyekti tilning tasviriy tovushlar tizimi bo‘lgan tarmoqning ajratilishi va uning mustaqil soha
sifatida rivoj topishida S.V.Voronin alohida e’tirof etiladi. Uning “OcHoBbI (hoHOCEMAaHTUKHU
nomli monografiyasida tovushlarning semantik imkoniyatlari va ularning matn tarkibida, ayniqgsa,
poetik matnda muallif intensiyasini yuzaga chiqarishda benazir vosita ekanligi ilmiy jihatdan
asoslab berilgan [11.244.]. Olim fonosemantikani fonetikadan ham, fonologiyadan ham farqlash
zarurligini ta’kidlagan holda, uni tovushlarga tilning, nutqning motivlangan belgisi sifatida
qarovchi ta’limot sifatida e’tirof etadi. Uning fikricha, tovushlar semantikasini, bir tomondan,
ularning akustik-artikulyatsion xususiyatlarini, ikkinchi tomondan, ularning til egalari tomonidan
qabul qilinish xususiyatlarini e’tiborga olgan holda talqin qgiluvchi fonosemantikaning fonetik
asosini tovushlarning talaffuz etilish va qabul qilinish imkoniyati tashkil etadi.

Tovushlarning semantik xususiyatlari bilan bir qatorda, matnning fonostilistik markerlanganlik
masalasi ham zamonaviy tilshunoslikning kun tartibida mustahkam o‘rin olgan masalalardan biridir.
Buning sababi barcha lisoniy jarayonlarga o‘z ta’sirini o‘tkazuvchi ommaviy kommunikatsiya
vositalarining tezkor rivojlanishi bilan izohlanmoqda. Shuning uchun fonostilistika ham alohida
tadqiq yo‘nalishiga aylanib, fonetik hodisalar va jarayonlarning stilistik xususiyatlarini muloqot
aktining umumiy ekstralingvistik manzarasini hosil qiluvchi omillarini hisobga olgan holda
o‘rganish uning predmetini tashkil etmoqda. Chunki nutq muloqot vaziyati, kommunikantlarning
niyati hamda ijtimoiy omillar ta’sirida o‘zgarib boradi. Shu nuqtayi nazardan, muayyan
ekstralingvistik vaziyatda vogelanadigan uslubiy markerlangan segment va ustsegment birliklar
yig‘indisi fonetik uslubni tashkil etadi.

Fonetik birliklarning poetik imkoniyatlari xususida fikr yuritar ekan, O.Tursunova ham
badiiy matnda tilning barcha sath birliklari poetik funksiya bajarishini ta’kidlab, tovushlarning
badiiy nutq tarkibidagi emotsional-ekspressiv funksiyalarini o‘rganuvchi lingvopoetikaning
tarkibiy qismi fonopoetika ekanligini ta’kidlaydi. Shuningdek, badiiy nutqda uslubiy funksiya
bajaruvchi fonetik-fonologik vositalar fonopoetik birliklar ekanligini qayd etadi [8.132.]. Fonetik
birliklarning barchasiga muloqot jarayonida muayyan stilistik vazifa yuklanadi. Bunda unli va
undosh tovushlarning akustik imkoniyatlari, ularning takrori bilan bog‘liq hodisalar, urg‘u va
intonatsiya alohida e’tirof etiladi.

T.Kraves fonetikuslubningshakllanishidaritmik-melodik vositalarningmavqeyinitovushlardan
ustun qo‘yadi. Buni olima fonemalarning belgilari hamda ularning vogelanishi matnning uslubiy
xususiyatlariga bog‘liq emasligi bilan izohlagan holda, tovushlar simvolizmi bundan mustasno
ekanligini ta’kidlaydi va fonostilistik sxemaning fonema sathida shakllanmasligini, chunki matn
uslubini tanlashda so‘zlovchi fonemalar chastotasiga e’tibor qaratmasligini e’tirof etadi [6.136-
142.].

M.Djusupov va Q.Saparovalar esa fonetik stilistikani uning obyektiga ko‘ra segment
fonostilistika va prosodik fonostilistikaga ajratadilar. Bunda segment fonostilistikaning o‘rganish
doirasiga segment birliklarning, ya’ni fonemalarning stilistik imkoniyatlari kirishini, prosodik
fonostilistikaning doirasida esa til intonatsion strukturasini tashkil etuvchi komponentlar, urg‘u
hamda singarmonizm kabilar o‘rganilishi ta’kidlanadi [2.306-316].

O.Tursunova badiiy nutqning barcha turlarida ohang uslubiy vazifa bajarishini qayd etadi.
Uning ta’kidlashicha, “poetik nutq xususiyatlaridan ayrim jihatlarini ochib beruvchi, uning
obrazli tarzda namoyon bo‘lishini belgilovchi va, albatta, so‘zlovchining muayyan ma’nodagi
munosabatini aks ettiruvchi vositalardan biri ohangdir. Tovush tempi, tembri, gapirish manerasi,
so‘zlarni talaffuz etish usullari, ovozning nutq tovushi doirasida va muayyan vaqt birligi davomida
tovlanishi sifatida baholanayotgan intonatsiya so‘zlovchining tinglovchiga yoki biror predmetga
bo‘lgan ma’lum bir munosabati (murojaat, xitob, kinoya, gina, achinish, shodlanish, taajjub,
g‘azab)ni anglatuvchi ifodaviylikning asosiy vositasidir. Bu xususiyat poetik fikrni tinglovchiga,
serjilo hamda ta’sirchan yetib borishiga xizmat qiladi” [8.26]. Masalan:

Otang sochidagi oqlar — gunohing.

Onangdek sarg ‘aygan bog ‘lar gunohing.

Shaharga mahkamroq bog ‘lar gunohing,

Ketolmaysan, ketolmaysan-a... [5.248.]

(“Arosat”, 11-bet.)

Intonatsiya tilning supersegment birligi bo‘lib, u uni tashkil etuvchi elementlarning barqgaror
munosabatlaridan tashkil topgan murakkab butunlik hisoblanadi. Intonatsiyaning tarkibiy qismlari
ilmiy adabiyotlarda turlicha ko‘rsatiladi. D.Nabiyeva ularni umumlashtirgan holda, quyidagicha
belgilash mumkinligini qayd etadi: asosiy ovoz tonining pasayib ko‘tarilishini nazorat qiluvchi
komponent — melodika; jozibali artikulyatsiya tezligining o‘zgarishini nazorat qiluvchi nutq tempi;
artikulyatsion harakatlar kuchining o‘zgarishi bilan bog‘liq bo‘lgan ovoz balandligi; nutq jarayonida
fonatsiyaning to‘xtalishi, ya’ni pauza; urg‘u hamda ovozning o‘ziga xos bo‘yoqdorligini aks
ettiruvchi ovoz tembri [7.244]. Ta’kidlash lozimki, intonatsiya tarkibidagi komponentlar mavqgeyi
masalasi ham fonetistlar o‘rtasidagi munozaralarga sababdir. Ba’zi tilshunoslar intonatsiyaning
asosly komponenti sifatida melodikani ajratsalar, boshqalari urg‘u va pauzani ko‘rsatadilar [4].
Bu borada prof. D.Nabiyevaning fikrlari e’tiborga loyiq. Uning ta’kidlashicha, “til sistemasida
intonatsiyani tashkil etuvchi komponentlar teng qimmatlidir. Lekin bu komponentlarning mavqeyi
nutq jarayonida so‘zlovchining emotsional holati, kommunikativ maqsadi, nutq vaziyati va har bir
xususiy tilning o‘ziga xos jihatlari kabi omillar ta’sirida o‘zgarishi mumkin[7.244].

Intonatsiya leksik va grammatik vositalar singari gapni tashqi tomondan shakllantiruvchi,
sintaktik uyushtiruvchi vositadir. Demak, intonatsiyaning funksiyasi nutq jarayonida ko‘rinadi.
V.G.Gak ta’kidlaganidek, intonatsiya gapda ikki funksiyani bajaradi: struktur-sintaktik
(uyushtiruvchi) va xususiy semantik [3.102].

Intonatsiyaning struktur-sintaktik funksiyasi intonemalarni birlashtirish va ajratish imkoniyat-
lari bilan belgilanadi. Bunda jumlaning tugallanganligi yoki tugallanmaganligi, jumla komponent-
lari o‘rtasidagi sintaktik aloga va munosabatlar, ularning uyushganligi va uyushmaganligi kabi
oppozitsiyalar ifodalanadi.

Intonatsiyaning semantik funksiyasi esa kommunikatsiya jarayonida yuzaga chiqadi. Unda
jumla mazmunining shakllanishida nutq akti va muloqot vaziyatining ta’siri nazarda tutiladi. Bunga
ko‘ra, intonatsiya gaplarning kommunikativ hamda informativ turlarini, mazmuniy tugalligi,
emotsional bo‘yog‘ini, kommunikantlarning bir-biriga va bildirilayotgan fikrga munosabatlarini
ifodalaydi. Masalan:

Xolida uchinchi kursga o ‘tdi — kim o ‘tdi?

Xolida uchinchi kursga o ‘tdi — nechanchiga o ‘tdi?

Xolida uchinchi kursga o‘tdi — nima qildi?

kabi gapning aktual bo‘linishi, ya’ni undagi tema-rematik munosabat intonatsiya vositasida,
xususan, logik urg‘u hamda pauzaning o‘rniga qarab belgilanadi.

B.O‘rinboyev intonatsiyani quyidagi turlariga ajratadi:




1. Grammatik yoki sintaktik-sintagmatik intonatsiya. Bu, odatda, sintaktik bo‘linishning,
mazmunning boshqaligini ko‘rsatishga xizmat qiladi. Bu xil intonatsiya gaplarni sintaktik
bo‘laklarga ajratishda va so‘z tarkibida aniq ko‘rinadi. Masalan: Katta mevali daraxt (mevasi
katta). Katta mevali daraxt (daraxt katta).

2. Mantiqiy yoki mantiqiy-ekspressiv intonatsiya. Bu intonatsiya grammatik-fikriy munosabatni
belgilashda muhim rol o‘ynaydi. Bunda mantiqiy urg‘uning o‘rni o‘zgacha. Masalan: U keldi,
men ketdim (sanash: U keldi va men ketdim). U keldi — men ketdim (sabab: U kelgani uchun men
ketdim. U keldi — men ketdim (Ikki ishning bo‘lishida oradagi vaqtning qisqaligi: U kelishi bilanog
men ketdim).

3. Emotsional-ekspressiv intonatsiya. Intonatsiya ekspressivlikka boy, mantiqiy kuchga egaligi
bilan ajralib turadi. Bunda so‘zlovchi avvalo nutqning badiiy go‘zalligiga, qolaversa fikrning o‘ta
ta’sirchanligiga erishadi [10.58.].

Demak, poetik asarlarda ham matnning mazmuniy-pragmatik xususiyatlarini aniqlashda, uning
badiiy-estetik funksiyasini ta’minlashda intonatsiyaning, uning tarkibiy elementlari hisoblanuvchi
urg‘u va pauzaning ahamiyati katta.

Intonatsiya tarkibida pauza yoki to‘xtamning vazifasi tashqi tomondan jumlani intonatsion
butunliklarga bo‘lish, ya’ni “davrlashtirish” bilan belgilansa, ichki tomondan, jumla mazmunini
tashkil etuvchi tema-rematik munosabatlarni yuzaga chiqarish bilan belgilanadi. “Bunday holatda
poetik fikr asosli, muayyan maqsadga xoslangan holda o‘z ifodasini topadi”[8.26]:

Bir qiz / yolg ‘iz //

Yulduz sanar // shu tobda /,

Yulduzlar bolishga / to ‘kila boshlar //

(“Meni eslaysanmi”, 8-bet.)

She’rda aks ettirilgan ruhiy kechinma, iztirob konnotativ ma’no yuklangan lug‘aviy birliklarni
qo‘llash orqaligina emas, balki she’rni intonatsion davrlashtirish orqali ham o°z ifodasini topgan.
Chunki intonatsiya lirik gahramon xarakterini ochib beruvchi eng muhim vositadir.

Har qanday jumla fonetik jihatdan segmentlarga ajratilishi mumkin. Segmentlarga ajratish
intonatsiya, xususan, pauza vositasida amalga oshiriladi. Natijada fraza, takt, fonetik so‘z, bo‘g‘in
kabi segment birliklar hosil bo‘ladi. Ushbu segment birliklarning hosil bo‘lishi adabiyotshunoslikda
intonatsion davrlashtirish[9.16.] deb atalib, davrlashtirishdan hosil bo‘lgan birliklarning har biri
poetik matnning mazmuniy-pragmatik xususiyatlarini yuzaga chiqarishda, uning badiiy-estetik
xarakterini ochib berishda alohida o‘rin tutadi. Xususan, adabiyotshunos olim T.Boboyevning
e’tirof etishicha, “She’r intonatsiyasi intonatsion davrlar (ikki nuqta o‘rtasidagi mustaqil va tugal
jumla) (ya’ni, fraza — G.H) va ular tarkibiga kiruvchi intonatsion bo‘laklar (intonatsion davr
ichidagi intonatsion jihatdan mustaqil bo‘lmagan va ikki pauza o‘rtasida kelgan nutq birligi) (takt
— G.H) bilan izohlanadi” [1.423].

Poetik matnning jumla qurilish xususiyatiga ko‘ra boshqa sintaktik birliklar kabi shunchaki
sintaktik hodisa emas, balki ritmik-sintaktik hodisa hisoblanishi ham undagi intonatsion
davrlashtirish spetsifikasi bilan bog‘liqdir.

Poetik matnning ma’no qirralarini ochishda urg‘uning o‘rnini ham alohida qayd etish lozim.
O.Tursunova Sirojiddin Sayyid gqalamiga mansub:

Anor yuzlaringga

ne bo ‘ldi, anor?

Senga kim bunchalar

tikildi, charos?

Nega bir yonog ‘ing

oldir, shaftoli?

Gilos lablaringdan

kim o ‘pdi, gilos?

misralaridagi Anor yuz o‘xshatishi va anor undalmasi, gilos lab o‘xshatishi va gilos
undalmalarida garchi ramziy ifoda bo‘lsa ham, urg‘u orqali ma’no farqlanishini ta’kidlagan holda,
“Poetik matnda o‘xshatishlar, ko‘chimlar va turli uslubiy vositalarning ifodasiga urg‘u katta
ta’sir ko‘rsatadi, shuning uchun bunday birliklarning leksik-semantik tahlilidan avval fonopoetik
xususiyatini yoritish ahamiyatli” [8.34.]ekanligini e’tirof etadi.

Fonetik birliklarning poetik imkoniyatlari nafaqat intonatsiya vositasida, balki unli va
undosh tovushlarning jumla tarkibidagi kombinatsiyalari, xususan, fonetik takrorlar: assonans,
alliteratsiya, anafora; tovushlar simvolizmi (onomatopeya), geminatsiya, unlilarni cho‘zish kabi
hodisalar yordamida ham amalga oshiriladi. Bular haqida tadqiqotimizning keyingi bobida batafsil
ma’lumot beriladi.

Ko‘rinadiki, zamoniy tilshunoslikda tilning funksional aspekti dolzarb muammolardan
hisoblanadi. Bunda turli tipdagi matnlarning fonetik tavsifiga alohida e’tibor garatilishi lozim.
Chunki badiiy matn yaxlitlik, butunlik sifatida qaralar ekan, uni tashkil etuvchi birliklarning hamda
ularning funksiyalashuvining alohida tadqiq etilishi murakkab butunlikni to‘laqonli tavsiflash
imkonini beradi. Shu jihatdan olib qaralganda, poetik matn tahlilida matnni tashkil etuvchi har bir
elementning, xususan, fonetik birliklarning poetik imkoniyatlarini hisobga olish muhim va zarur.

Foydalanilgan adabiyotlar ro‘yxati:

1. Boboes T. Adabuémuynocaux acocrapu. — Towxenm: Y36exucmon, 2002. — 560 6.

2. Hocycynos M., Canaposa K. @onmocmunucmuka: poodtcoeHue OUCYUNIUHBL, (DYHK-
YUOHUPOBAHIE, MUNONIO2UYECKOe PA3HO06pasue nposenenus // Y36exucmonda xopudicuti muiap,
2021, — Ne3. — b. 306-316.

3. I'ax B.I'. Teopemuueckas epammamuxa ¢panyyzckozo sazvika. Cunmaxcuc. — Mockea:
Boicwas wikona, 1981. — 183 c.

4. Kunxun H.U. B3aumoomuowenus KOMNOHEHMO8 unmonayuu 8 peuu u 8 mysvike. — Co.
IIpobaemor cmpykmypnou aunesucmuxu 1982. — Mockea: Hayxa, 1984.

5. Kpasey T.B. @onocmunucmuxa u ¢hOHOCEMaHmMuKa KaKk OCHOGHble HANPasieHUs NPUKIAO-
Houl uneeucmuxu // ObyueHue UHOCMPAHHOMY A3bIKY CMYOEHMO8 8bICUUX U CPEOHUX 00PA306a-
MeNbHBIX YupedcOeHUll Ha coepemerHom smane. Mamepuanwvt Beepoccutickoll HayuyHO-Memoou-
yeckou udeokoHghepenyuu (¢ mexnrcoyHapooHvim yuacmuem) 16 auneaps 2015 e. Bnacosewenck
Hzoamenvemeo Aml'Y 2015. — C. 136-142.

6. Mupszo Uxbon. Kysnapuneea mepmyncaiuoum. — Towxenm: Sharg, 2020. — 248 6.

7. Habueesa /. Humonayusanune mun musumuoazu ypuu / Hymx maoanusmu éa y36ex munuty-
HocaueuHuHe 00a3ap6 macananapu. Ilpogh. A.Hypmonoe xomupacuea bazuunad ymrasuiaémeat
pecuonan cemunap mamepuannapu. —Anoudxcon. — 244 6.

8. Typcynosa O. V36ex munu ponemux Gup ukiapHune Rosmux umxonusmaapu: Ounon. gan.
ganc. ook. ... (PhD) oucc. — @apeona, 2019. — 132 6.

9. Tyiiuues V. V3bex cosem nossuscuoa bapmox cucmemacu: @unon. pan. noms. ... oucc. —
Towxenm, 1962. — b. 16.

10. Ypunboes b. Y3b6ex munu cyznautye nymxu cunmaxcucu macaranapu. — Towxenm: Dan,
1974. - b. 58.

11. Boponun C.B. Ocnosvl ¢ponocemanmuxu. Monoepaghus. — Jlenunepao: H30-6o Jlunun-
epadckozo yHusepcumema, 1982. — 244 c.




